
માર્કણ્ડેય ઉવાચ -

નમોઽસ્તુ તે દેવદેવ મહાચિત્ત મહાકાય મહાપ્રાજ્ઞ મહાદેવ મહાકીર્તે
બ્રહ્મેન્દ્રચન્દ્રરુદ્રાર્ચિત   પાદયુગલ શ્રીપદ્મહસ્ત સમ્મર્દિતદૈત્યદેહ  ॥ ૩૩॥
અનન્તભોગશયનાર્પિતસર્વાઙ્ગ  
સનકસનન્દનસનત્કુમારાદ્યૈર્યોગિભિર્નાસાગ્રન્યસ્તલોચનૈરનવરતમભિચિન્તિતમોક્ષતત્ત્વ ।
ગન્ધર્વવિદ્યાધરયક્ષકિન્નરકિમ્પુરુષૈરહરહોગીયમાનદિવ્યયશઃ॥ ૩૪॥
નૃસિંહ   નારાયણ પદ્મનાભ ગોવિન્દ ગોવર્ધનગુહાનિવાસ યોગીશ્વર
યોગધર દેવેશ્વર જલેશ્વર મહેશ્વર॥ ૩૫॥
યોગધર મહામાયાધર વિદ્યાધર યશોધર કીર્તિધર   ત્રિગુણનિવાસ
ત્રિતત્ત્વધર ત્રેતાગ્નિધર॥ ૩૬॥
ત્રિવેદભાક્ ત્રિનિકેત ત્રિસુપર્ણ ત્રિદણ્ડધર॥ ૩૭॥
સ્નિગ્ધમેઘાભાર્ચિતદ્યુતિવિરાજિત   પીતામ્બરધર
કિરીટકટકકેયૂરહારમણિરત્નાંશુદીપ્તિવિદ્યોતિતસર્વદિશ॥ ૩૮॥
કનકમણિકુણ્ડલમણ્ડિતગણ્ડસ્થલ મધુસૂદન વિશ્વમૂર્તે॥ ૩૯॥
લોકનાથ યજ્ઞેશ્વર યજ્ઞપ્રિય તેજોમય ભક્તિપ્રિય વાસુદેવ
દુરિતાપહારારાધ્ય પુરુષોત્તમ નમોઽસ્તુ તે॥ ૪૦॥
ઇતિ ।
નરસિંહપુરાણ   અધ્યાય ૧૦ શ્લોકસંખ્યા ૫૨
શ્રીનરસિંહપુરાણે   માર્કણ્ડેયચરિત્રે દશમોઽધ્યાયઃ॥ ૧૦॥

